
内容概要

　　《庚子销夏记》者，北平孙退谷先生评鹭其所见晋唐以来名人书画之所作也。
钩玄抉奥，题甲署乙，足以广见闻而益神智。
其鉴裁精审，古人当必引为知己。
余尤爱其有恬旷之怀、萧闲之致。
虽今昔聚散之慨所不能无而亦不至吝情太甚，以视赵德父之欲求适意而反取僇栗者，固不同哉。
曩余于黄昆圃先生家见退谷手书《畿辅人物志》稿数十帧，秀劲可喜。
此书自一石晚得米襄阳墨迹，始悟晋法，其书之工宜也。
退谷万卷楼藏书今太半在黄氏昆季家，而记中所载之缣素卷轴又不知散归谁氏。
其所著书如《格致录》、《崇祯山书》、《天府广记》《藤阴札记》诸书皆在刊本之外。
此书余当时未之见，或偶遗之，未可知也。
庚子岁为顺治十七年，退谷是时年几七十矣，既耄，犹能以好古著书自娱。
又岁一周而为壬子，当康熙之十一年，更为《尚书》作《集解》，隐然以伏生自喻。

